
Klage på vedtak om produksjons - og avløysartilskot 2022 - Gbnr 
243/1 Vassel

Sjå vedlagd klage på vedtak om produksjons- og avløysartilskot 2022 frå Helge Vatshelle. Org 
nr 970393900. Klagen er mottatt tysdag 21 februar og er innan klagefristen.

Om saka:
Ved sakshandsaming av søknaden til føretaket viste den maskinelle kontrollen mot 
husdyrregisteret at det var søkt om ei mjølkeku av rasen norsk rødt fe som ikkje hadde kalva 
siste 15 mnd. Føretaket vart difor trekt ut til kontroll for å få bekrefta den faktiske situasjonen. 
Det hender at den maskinelle kontrollen ikkje stemmer med røynda. Det kan vera grunna 
forseinka registreringar, registreringar på teljedato, dødfødsel og liknande.

Ved kontroll kom det fram at ku nr 0328 hadde siste kalving 18.03.2021 og derfor ikkje 
tilfredsstiller krava om 15mnd kalvingsintervall. Sakshandsamar har tidlegare tatt kontakt med 
Statsforvaltaren om kalvingsintervallet er absolutt sjølv om ein kan visa til produksjon utover 
«normal» laktasjonslengde. Men har då fått som tilbakemelding at ei mjølkeku ikkje er ei 
mjølkeku om ho ikkje har kalva siste 15 mnd(18 mnd for bevaringsverdig storferase) sjølv om 
ein kan visa til produksjon heile perioden. Dette kravet er avtalt mellom partane i 
jordbruksoppgjeret og må i so fall endrast av dei.

Sakshandsamar har i søknad vurdert at ei avkorting på tilsvarande det uberettiga tilskot er 
rimeleg og ikkje avkorta ytterlegare. Ein vurderte at søkar har handla simpelt uaktsamt då det 
ikkje er mange som veit om dette vilkåret sjølv om det kjem fram i søknadsskjema og 
søkarveiledning. I ettertid har søknadsskjema oppdatert seg og kjem no fram at den 
uberettiga utbetalinga hadde komen på 11 850 kr og ikkje 9923 kr som først kom fram og som 
er lagt inn som avkorting.

Helge Vatshelle meiner avkortinga på nær 10 000 kr er ei urimeleg straff då han meiner at 
opplysningar i søknadsskjema blei utfylt i god tru. 

Tilskotsmottakere er etter forskrifta sjølvstendig næringsdrivande og det vert stilt strenge krav til 
aktsamheit og det er forventa at søkar har full kjennskap til dyreholdet og legg ned 
nødvendig arbeid for å fylle ut søknadsskjema korrekt. Mottakar vil derfor skjeldent kunne ha 
gitt feilopplysningar i aktsam god tru. Ein har og høve til å be om hjelp frå kommunen til 
utfylling av søknadsskjema om ein er usikkert på kva reglar som gjeld. 

Landbrukskontoret har forståelse for at søkjar meiner at eit dyr som har vore eller er i full 
mjølkeproduksjon er ei mjølkeku og ikkje øvrig storfe. Det er og problematisk at i rapportane 
frå kukontrollen viser dyret som mjølkeku. Det er berre storfekjøttkontrollen der du faktisk får ut 
rapport som synleggjer kva dyr som kan førast som mjølkeku/ammeku med riktig 
kalvingsintervall og øvrig storfe.

Landbrukskontoret må følgja instruks frå landbruksdirektoratet i denne saka, men synest det er 
uheldige at ein ikkje kan leggja andre faktorar enn kalvingsintervall til grunn for å vurdera om 
dyret er ei mjølkeku.  Me meiner at at avkortinga skjønnsmessig bør setjast til kr 9923. 

Ein vil i denne saka oppretthalda vedtaket som er gjort og ikkje ta klagen til følje. Saka vert 
sendt til Statsforvaltaren i Vestland for handsaming av klagen.

Med vennleg helsing 
Alver kommune, Landbruk

Øystein Hafnor Kolstad 
rådgjevar

